
BiH na putu važnog napretka:
reformski  kurs  se  mora
održati
“Mir  u  Bosni  i  Hercegovini  postaje  sve  stabilniji,  i  to
zahvaljujući  hrabrosti  građana  BiH  te  čvrstom  i  trajnom
angažmanu  međunarodne  zajednice,  u  kojoj  SAD  predstavljaju
ključnog  partnera,”  rekao  je  visoki  predstavnik  u  toku
sastanka sa državnim sekretarom SAD Colinom Powellom, održanom
danas popodne u Sarajevu.

Visoki predstavnik je pozdravio nepokolebljivu ulogu SAD kada
je riječ o podršci ključnim reformama u sektoru financija,
odbrane i obavještajih službi – reformama koje su neophodne da
bi BiH postala stabilna, funkcionalna, mirna višenacionalna
država. Ove reforme Bosnu i Hercegovinu su već preobrazile u
ozbiljnog  kandidata  za  početak  pregovora  o  zaključivanju
Sporazuma o stabilizaciji i pridruživanju sa Evropskom unijom
kao i za poziv NATO-a da se postane dio programa Partnerstvo
za mir.

Visoki predstavnik takoćer je obavijestio sekretara Powella o
nedavnim političkim zbivanjima u zemlji, a državni sekretar je
pozdravio početak procesa modernizacije bosanskohercegovačke
policije kroz rad Komisije za reformu policije.

“Težište našeg rada sada mora biti na uspostavi reformirane
obavještajne službe (OSA), Agencije za informiranje i zaštitu
BiH  (State  Information  and  Protection  Service  –  SIPA)  te
Ministarstva  sigurnosti  i  Ministarstva  pravde,”  rekao  je
visoki  predstavnik.  “Zakoni  su  na  snazi,  ali  sada  ih  je
potrebno provesti. Agencije i ministarstva se moraju popuniti
i  moraju  u  potpunosti  funkcionirati,  ukoliko  Bosna  i
Hercegovina želi pokazati da je sposobna da se suporostavi
organiziranom kriminalu i svjetskoj prijetnji od terorizma.”

Državni sekretar i visoki predstavnik su se složili da se ne
smiju dopustiti kašnjenja u provođenju ovih ključnih reformi.

Visoki predstavnik i državni sekretar su istakli obavezu svih
organa u BiH, uključujući i Republike Srpske, da surađuju sa
Hagom. Visoki predstavnik je rekao “ovo je pitanje o koje
ovisi budućnost BiH”, dodavši da su i NATO i EU “javno
zahtijevali punu suradnju sa haškim tribunalom od organa
Republike Srpske.”

Visoki predstavnik i sekretar Powell su se složili da će,
zajedničkim naporima, SAD i EU nastaviti pružati podršku BiH
na njenom putu ka evropskim integracijama, ali da zakoni BiH i
njihova provedba moraju pokazati da zaslužuju povjerenje
građana.


